
Innstilling frå kommunedirektøren: 
Strategi for tilsyn og ulovlegheitsoppfylging 2026-2029 i Fitjar kommune vert lagt på 
høyring. 

 

Saka gjeld: 

I vedtak KST 11/14 den 19.02.14 vart det godkjend eit styringsdokument som skulle vere 
retningsgjevande for kommunen si oppfølging av ulovleg bygging. I tillegg omhandla 
dokumentet korleis kommunen skulle nytte seg av lovbrotsgebyr på område for plan og 
bygningslova.  

I vedtak KST 3/23 den 15.03.23 vart det utarbeidd tilsynsstrategi for perioden 2023-2026.  

Begge desse styringsdokumenta vert no erstatta av ny overordna strategiplan for tilsyn 
og ulovlegheitsoppfølging, sjå vedlegg. 
 
PMU handsama saka i møte 11.6.2025. Dei fatta då fylgjande vedtak: 
 
Sak sendes tilbake for utredning i tråd med utvalget sine forventninger.  
• Sak fra 2014 gav politisk styring med utvikling og reaksjoner i forbindelse med 
ulovelighetsoppfølging. Utvalget ønsker å være tydelige på at slike saker skal starte og 
slutte i PMU.  
• Dette må takast hensyn til i delegeringsreglementet slik at nødvendige reaksjoner som 
eksempelvis gebyr og vedtak om rivning blir lagt til utvalget.  
• Her må kommunen ivareta det som lovverket pålegg oss, dette skal likevel ikkje tolkast 
slik at kommunen skal ha personell som aktivt leita etter ulovligheter.  
• Vedr. tilsyn så må det innarbeides at utvalget fortløpende blir orientert om utførte tilsyn 
og oppfølging av desse.  
 
Vurdering: 
Strategien skildrar målsetjinga med tilsyns- og ulovlegheitsarbeidet, lovgrunnlag, 
organisering og verkemiddel før det vert definert mål og prioriteringar ved høvesvis 



tilsynsarbeidet og ulovlegheitsoppfylginga. Utgangspunktet for strategien er gjeldande 
sentralt regelverk for tilsyn og ulovlegheiter, der kommunen sine plikter vert skildra. Dei 
omtalte verkemidla er dei som lova oppgjev at kommunen skal nytta.  
 
PMU gjev i sitt vedtak av 11.06.25 uttrykk for at dei ynskjer tydeleggjering av deira 
delegerte fullmakter. Dette er spørsmål som må løysast i kommunen sitt 
delegeringsreglement, vedteken i kommunestyret. Det er ikkje naturleg at strategien tek 
opp spørsmål om dette i detalj. Punkt 1.3 fyrste avsnitt om organisering er likevel justert 
i samsvar med PMU sitt vedtak: 
 
Tilsyn og ulovlegheitsoppfylging i byggjesaker vert gjennomført i samsvar med det til ei 
kvar tid gjeldande delegeringsreglementet i Fitjar kommune.  
 
Strategien vert lagt på høyring i seks veker før vedtak i PMU og kommunestyret. 
 
 
 
 
 
 
Steinar Dalland 
kommunedirektør 
 
 
 
Saksframlegget er godkjent elektronisk og har difor inga underskrift. 


